
CYNGOR TREF CAERFYRDDIN

CYFARFOD MISOL Y CYNGOR 

A GYNHALIWYD AR 27 IONAWR 2016
Y Dirprwy Faer, y Cyngh Wyn Thomas, fu’n cadeirio’r cyfarfod misol o Gyngor Tref Caerfyrddin a gynhaliwyd yn Siambr y Cyngor, Neuadd Ddinesig San Pedr, nos Fercher, y 27ain o Ionawr 2016, am 7.30 pm, yn absenoldeb anorfod y Maer, y Cyngh Barry Williams.

YN BRESENNOL:
Cynghorwyr:
Dorothy Bere, Philip Grice, Peter Hughes Griffiths, Anthony Jenkins, Angharad Jones Leefe, Alun Lenny, Arwel Lloyd, Kenneth Lloyd, Dr Ioan Matthews, 

Emlyn Schiavone, Douglas Rose, Alan Speake a 

Wyn Thomas

382.
SYLWADAU AGORIADOL AC YMDDIHEURIADAU AM ABSENOLDEB 
Dywedodd y Dirprwy Faer, y Cyngh Wyn Thomas, bod y Maer yn diolch i’r Cyngor am eu dymuniadau da, ac atgoffodd yr Aelodau bod croeso iddynt fynychu Noson Gwobrwyon Chwaraeon y Dref nos Wener.  

Derbyniwyd ymddiheuriadau am absenoldeb oddi wrth y Cynghorwyr Barchedig Tom Defis, Dr Richard Edwards, Dr Dewi Evans, Dr Baba Gana a Barry Williams.

383.
DATGAN BUDDIANNAU 
Dywedodd y Cyngh Alun Lenny bod ganddo fuddiant yn eitem rhif 10(a) ar yr agenda, Ceisiadau Cynllunio Cyfredol, fel Cadeirydd Pwyllgor Cynllunio Cyngor Sir Caerfyrddin. 

Dywedodd y Cynghorwyr Philip Grice, Douglas Rose ac Emlyn Schiavone bod ganddynt fuddiant yn eitem rhif 9(b) ar yr agenda, Prosiect Ieuenctid Dr Mz – Cymorth Ariannol, fel cynrychiolwyr y Cyngor Tref ar bwyllgor rheoli Dr Mz. 

Dywedodd y Cynghorwyr Philip Grice ac Alan Speake bod ganddynt fuddiant yn eitem rhif 10(a) ar yr agenda, cais cynllunio rhif W/33191 (Eglwys y Santes Fair) fel Llywodraethwyr Ysgol y Santes Fair.  Hefyd dywedodd y Cyngh Alan Speake bod ganddo fuddiant yng nghais cynllunio rhif W/33255 (4 Allt Ioan) fel cymydog yr ymgeisydd.

384.
CADARNHAU A LLOFNODI COFNODION Y CYFARFOD MISOL O’R CYNGOR A GYNHALIWYD AR 16 RHAGFYR 2015


Cynigiwyd gan y Cyngh Philip Grice, eiliwyd gan y Cyngh Alun Lenny a PHENDERFYNWYD llofnodi cofnodion y Cyfarfod Misol o’r Cyngor a gynhaliwyd ar yr 16eg o Ragfyr 2015 a’u derbyn yn gofnod cywir.

385.
MATERION YN CODI 
(a)
Cofnod 346(a)(ii):  Cymharu Nifer y Troseddau a Gyflawnwyd 
NODODD yr Aelodau adroddiad Clerc y Dref bod y ffigurau cymharu nifer y troseddau a gyflawnwyd wedi’u casglu ond nad oedd Heddlu Dyfed Powys wedi’u cyhoeddi hyd yn hyn.

(b)
Cofnod 348(a)(iv):  Cynghorwyr Tref sy’n cynrychioli’r Cyngor Tref ar Gyrff Allanol – Buddiannau Personol a Buddiannau sy’n Rhagfarnu
Cyfeiriodd Clerc y Dref sylw’r Aelodau at gofnod rhif 379 (Pwyllgor Cyllid, 14eg o Ionawr 2016), oedd yn rhoi manylion am y wybodaeth a dderbyniwyd oddi wrth Ddirprwy Swyddog Monitro y Cyngor Sir ac oddi wrth Un Llais Cymru.  Hefyd cyflwynwyd y wybodaeth gerbron y Cyngor.  Yn gryno, os yw’r Cyngor Tref yn derbyn cais am gymorth ariannol oddi wrth gorff allanol, rhaid i Aelod sy’n cynrychioli’r Cyngor Tref ar y corff hwnnw ddatgan budd yn y mater ond bod hawl ganddo gymryd rhan yn y drafodaeth ar y mater a phleidleisio ar y mater.
NODWYD adroddiad Clerc y Dref.

386.
CWESTIYNAU 

Ni ofynnwyd unrhyw gwestiynau.

387.
CADARNHAU A LLOFNODI COFNODION Y CYFARFOD MISOL O’R PWYLLGOR DIBENION CYFFREDINOL A GYNHALIWYD AR 12 IONAWR 2016

Cynigiwyd gan y Cyngh Alun Lenny, eiliwyd gan y Cyngh Alan Speake, a PHENDERFYNWYD llofnodi cofnodion y cyfarfod misol o’r Pwyllgor Dibenion Cyffredinol a gynhaliwyd ar y 12fed o Ionawr 2016 a’u derbyn yn gofnod cywir. 
388.
MATERION YN CODI 
(a)
Cofnod 362(c):  Y Gelli – Gwahardd Aros Unrhyw Adeg 

NODODD yr Aelodau adroddiadau’r Cyngh Alan Speake a Chlerc y Dref bod tîm trafnidiaeth y Cyngor Sir yn adolygu’r bwriad i wahardd aros ar Y Gelli.

(b)
Cofnod 364:  Prosiect y Felodrom 

Trafodwyd y mater hwn dan gofnod rhif 394(a) isod.

(c)
Cofnod 365:  Defnyddio Parc Caerfyrddin – Polisi Drafft 
Roedd y Pwyllgor Dibenion Cyffredinol wedi trafod y polisi drafft ar ddefnyddio Parc Caerfyrddin, ei ddiwygio a’i ail-ddosbarthu fel Atodiad 1 i agenda’r Cyngor.

Cynigiwyd gan y Cyngh Arwel Lloyd, eiliwyd gan y Cyngh Peter Hughes Griffiths, a PHENDERFYNWYD bod y Cyngor yn mabwysiadu’r polisi a ddosbarthwyd ar ddefnyddio Parc Caerfyrddin.
(d)
Cofnod 366:  Cyfarfod Blynyddol Cyffredinol y Siryfion, Caerfyrddin 2017
Dywedodd y Siryf, y Cyngh Dorothy Bere, y bydd cyn Siryfion Caerfyrddin yn cyfarfod ar y 9fed o Chwefror 2016 i drafod y trefniadau ar gyfer Cyfarfod Blynyddol Cyffredinol y Siryfion yn 2017, a PHENDERFYNWYD gohirio penodi is-grŵp tan ar ôl y cyfarfod o’r cyn Siryfion.  
(e)
Cofnod 369:  Llwyni ym Mharc y Dref 
Cynigiwyd gan y Cyngh Dr Ioan Matthews, eiliwyd gan y Cyngh Emlyn Schiavone, a PHENDERFYNWYD:

(i)
bod y Cyngor yn derbyn cynnig Prosiect Ieuenctid Dr Mz i helpu i gynnal y llwyni ym mhen de-orllewinol Parc Caerfyrddin, a

(ii)
bod yr Aelodau yn meddwl am ardaloedd eraill yn nhref Caerfyrddin:

· lle gallai tîm Dr Mz wneud gwahaniaeth, a 
· lle gellid plannu coed.
389.
CADARNHAU A LLOFNODI COFNODION Y CYFARFOD MISOL O’R PWYLLGOR CYLLID A GYNHALIWYD AR 14 IONAWR 2016

Cynigiwyd gan y Cyngh Anthony Jenkins, eiliwyd gan y Cyngh Dr Ioan Matthews, a PHENDERFYNWYD llofnodi cofnodion y cyfarfod misol o’r Pwyllgor Cyllid a gynhaliwyd ar y 14eg o Ionawr 20176 a’u derbyn yn gofnod cywir.
390.
MATERION YN CODI 
(a)
Cofnod 378:  Prosiect y Felodrom
Trafodwyd yr eitem hon dan gofnod rhif 394(b) isod.

(b)
Cofnod 379:  Prosiect Ieuenctid Dr Mz – Cymorth Ariannol
Cynigiwyd gan y Cyngh Anthony Jenkins, eiliwyd gan y Cyngh Peter Hughes Griffiths, a PHENDERFYNWYD bod y Cyngor yn rhoi swm pellach o £1,000 (mil o bunnoedd) i Brosiect Ieuenctid Dr Mz cyn diwedd mis Ionawr 2016.

(c)
Cofnod 380:  Cyllideb Ddrafft y Cyngor Tref ar gyfer 2016/17 
Cafodd cyllideb ddrafft 2016/17 y Cyngor Tref a gyflwynwyd gerbron yr Aelodau fis Tachwedd a mis Rhagfyr 2015, ac yn y cyfarfod ar y Gyllideb ar y 14eg o Ionawr 2016, ei hail-ddosbarthu fel Atodiad 2 i agenda’r Cyngor.
Dywedodd y Cyngh Dr Ioan Matthews y byddai Cadeirydd y Pwyllgor Cyllid, y Cyngh Barchedig Tom Defis, petai wedi gallu bod yn bresennol, yn diolch i’r staff am eu gwaith ar y gyllideb ddrafft, ac y byddai’n annog y Cyngor i fabwysiadu cyllideb ddigyfnewid a argymhellir gan y Pwyllgor Cyllid ar gyfer y flwyddyn 2016/17, yn enwedig yn yr hinsawdd economaidd sydd ohoni.  Cynigiodd y Cyngh Dr Ioan Matthews, ac eiliodd y Cyngh Anthony Jenkins bod y Cyngor yn mabwysiadu’r gyllideb ddrafft ar gyfer 2016/17 a ddosbarthwyd fel Atodiad 2.
Cymeradwyodd y Cyngh Philip Grice y staff ar eu gwaith yn paratoi’r gyllideb, gan gynnig bod yr Aelodau yn mabwysiadu cynnydd yn y praesept o rhyw £11,000 i £12,000 - sy’n gyfystyr â chynnydd yn y dreth ar gyfartaledd o 25 ceiniog y mis am 10 mis - i alluogi’r Cyngor gyflawni hyd yn oed mwy i’r gymuned.  
Cynigiodd y Cyngh Douglas Rose, ac eiliodd y Cyngh Kenneth Lloyd, bod y Cyngor yn mabwysiadu cynnydd o 2% yn y praesept dros ddwy flynedd, i alluogi’r Cyngor i wneud mwy i helpu’r llai ffodus.
Gan fod y Cyngh Grice eisoes wedi cynnig gwelliant, tynnodd y Cyngh Rose ei gynnig yn ôl er mwyn eilio cynnig y Cyngh Grice i gynyddu’r praesept o £11,000 i £12,000.  Trechwyd cynnig y Cyngh Grice o dair pleidlais o blaid a deg yn erbyn.

Ail-ddatganodd y Cyngh Dr Ioan Matthews ei gynnig gwreiddiol, a eiliwyd gan y Cyngh Anthony Jenkins, a PHENDERFYNWYD (o ddeg pleidlais o blaid a thair pleidlais yn erbyn):

(i)
bod y Cyngor yn mabwysiadu’r gyllideb ddrafft, a gyflwynwyd gerbron y cyfarfod fel Atodiad 2, am y flwyddyn ariannol 2016/17,
(ii)
bod y cyfraniadau cymunedol, swyddogaethau, digwyddiadau, gwelliannau a’r prosiectau canlynol yn cael eu hymgorffori yng nghyllideb 2016/17:
	Lleoliadau / Manylion  
	Amcangyfrif
	Bl 1

	
	Cyfanswm Cost

£
	Costau
£

	Cyfraniadau Cymunedol (Blynyddol)
	 
	 

	Taliadau A137 – Grantiau Bach 
	2,600
	2,600

	Taliadau A142 – Canolfan Cyngor ar Bopeth 
	500
	500

	Oriel Myrddin 
	4,500
	4,500

	Rhoddion:
Eisteddfod yr Urdd 
	200
	200

	Eisteddfod Ryngwladol Llangollen 
	200
	200

	
Gŵyl Cerdd Dant
	200
	200

	
Eisteddfod Genedlaethol Cymru (Blynyddol)
	200
	200

	
Opera Ieuenctid Caerfyrddin 
	200
	200

	Sefydliad Ieuenctid Dr Mz 
	1,000
	1,000

	Dr Mz – Ychwanegol yn 2016-2017
	1,000
	1,000

	Gwobrau’r Iaith Gymraeg 
	200
	200

	Gwobrau Amgylcheddol Siân Johnston 
	200
	200

	 
	11,000
	11,000


	Gweithgareddau Canol y Dref (Blynyddol) 
	 
	 

	CTC - Gwobrau Chwaraeon Blynyddol
	1,000
	1,000

	Storïau Caerfyrddin
	500
	500

	Dydd Gŵyl Dewi 
	1,500
	1,500

	Ras Hwyl y Maer
	0
	0

	Safle Gorau 
	200
	200

	Masnach Deg 
	200
	200

	Llys y Llyngesydd 
	200
	200

	Gŵyl Afon 
	2,000
	2,000

	Goleuo Goleuadau’r Nadolig 
	4,000
	4,000

	Gosod y Goleuadau Nadolig (offer)
	15,000
	15,000

	Addurniadau Stryd Newydd
	6,000
	6,000

	Gŵyl y Nadolig - Diwrnod y Ceirw
	4,000
	4,000

	 
	34,600
	34,600

	Y Neuadd Ddinesig
	 
	 

	Seddi Newydd i’r Neuadd (seddi plyg a sefydlog i’r Balconi) 
	20,000
	0

	Trydan llwyfan – Paneli Rheoli a Goleuadau 
	15,000
	5,000

	Adnewyddu llawr llwyfan y neuadd 
	8,000
	3,000

	Llwyfan y neuadd – llenni newydd
	10,000
	0

	Paentio’r walydd allanol a’r arwydd
	1,500
	0

	Gosod 4 drws awtomatig i’r brif fynedfa 
	12,000
	0

	Ymestyn y Lifft i Lefel y Neuadd 
	40,000
	20,000

	
	106,500
	28,000

	
	 
	 

	Y Fynwent 
	 
	 

	Ail-wynebu’r ffyrdd
	40,000
	15,000

	
	40,000
	15,000

	
	 
	 

	Parc Caerfyrddin 
	 
	 

	Paentio to’r hen stand (y tu mewn) 
	5,000
	5,000

	Bandstand - Adnewyddu Rhan 1 (prosiect/ grant Cadwraeth) 
	90,000
	0

	Paentio ietiau/rheiliau’r Parc
	10,000
	0

	Felodrom – Ffens Diogelwch – cyfraniad arian cyfatebol 
	10,000
	10,000

	Llefydd chwarae – Offer newydd yn lle’r hen rai
	18,000
	6,000

	
	133,000
	21,000

	
	 
	 

	Parciau eraill 
	 
	 

	Parc Penllwyn – Offer Chwarae  
	4,000
	4,000

	Llefydd chwarae - Offer newydd yn lle’r hen rai 
	15,000
	0

	
	19,000
	4,000


	Cludiant / Offer 
	 
	 

	Cerbyd Kubota RTV Newydd yn lle’r hen un
	15,000
	15,000

	 
	15,000
	15,000

	
	
	 

	Cyfanswm y cyfan 
	313,500
	83,000


	
	2016/17

£

	Gwariant Refeniw Net 
	533,400

	Cyfraniadau Cymunedol 
	11,000

	Gweithgareddau Canol y Dref 
	34,600

	Prosiectau/Cyfalaf
	83,000

	 
	662,000

	Trosglwyddo o’r cronfeydd wrth gefn 
	0

	Cyllideb Ddigyfnewid 2016/17 fydd:
	£662,000





(iii)
bod Clerc y Dref yn hysbysu Cyngor Sir Caerfyrddin mai praesept y Cyngor Tref ar gyfer 2016/17 fydd £662,000, sy’n cynrychioli ffigur Treth y Cyngor o £126.50 ar eiddo Band D.

391.
MATERION CYNLLUNIO:  CEISIADAU CYFREDOL 
Ynghlwm fel Atodiad 4 i’r agenda oedd rhestr o’r ceisiadau cyfredol. Gyda chaniatâd y Cadeirydd, cyflwynwyd ceisiadau pellach.

(a)
PENDERFYNWYD bod Clerc y Dref yn ysgrifennu at y Swyddog Cynllunio ynglŷn â chais cynllunio rhif W/33192 (Eglwys Dewi Sant, newidiadau mewnol i ffurfio tŷ byw, adeilad rhestredig) i nodi bod y Cyngor:
· yn croesawu’r bwriad i addasu Eglwys Dewi Sant yn dŷ byw
· yn ymboeni y dylai mynedfa’r cyhoedd i’r beddi o Ffordd Dewi Sant ac o Deras Picton i’r hen fynwent ac i’r fynwent newydd, barhau ar agor, ac
· yn gofyn pwy sy’n gyfrifol am gynnal-a-chadw’r hen fynwent a’r wal garreg sy’n amgylchynu’r safle.
(b)
NODWYD y ceisiadau canlynol:
W/33191, Eglwys y Santes Fair, Heol Undeb, ffurfio llwybr troed a drws i gefn yr adeilad ar gyfer mynediad i’r anabl, cynllunio llawn.
W/33189, 22 Heol y Bont, newid defnydd i gaffi a siop, cynllunio llawn.

W/33245, Banc y Nat West, 59 Heol y Brenin, mân waith dymchwel i wneud lle i osod peiriant newydd twll yn y wal, adeilad rhestredig.
W/33255, 4 Allt Ioan, Tre Ioan, addasu llofft a garej yn ystafelloedd gwely, cynllunio llawn.

W/33256, 10 Y Rhodfa, gosod ffenestri, drws a chafnau newydd i du blaen yr adeilad, trwsio’r rendro, adleoli’r pared mewnol, a gwaredu/ail-osod y llawr, adeilad rhestredig.

W/33257, Canolfan Trwsio Ceir Caerfyrddin, Tre Ioan, mynedfa newydd dau ddrws, a gosod paneli llorweddol wedi’u hinswleiddio yn lle’r paneli sinc, cynllunio llawn.

392.
MATERION PRIFFYRDD 
Gyda chaniatâd y Cadeirydd dywedodd y Cyngh Anthony Jenkins bod nifer o’r trigolion yn ardal ysbyty Glangwili yn bryderus am y diffyg llefydd parcio yn yr ysbyty sy’n golygu bod rhai yn parcio ar y briffordd sy’n arwain at sefyllfa beryglus.  Dywedodd y Cyngh Peter Hughes Griffiths bod uwch swyddogion y Cyngor Sir yn trafod y mater.

Cynigiwyd gan y Cyngh Wyn Thomas, eiliwyd gan y Cyngh Philip Grice, a PHENDERFYNWYD bod y mater parcio ceir yn Ysbyty Glangwili yn cael ei gyfeirio at y Pwyllgor Dibenion Cyffredinol.
393.
MATERION TRWYDDEDU 
Nid oedd unrhyw fater trwyddedu wedi codi.
394.
Y FELODROM 
(a)
Penodi Cynghorydd Tref yn Aelod o Dîm Prosiect y Felodrom 
Cynigiwyd gan y Cyngh Peter Hughes Griffiths, eiliwyd gan y Cyngh Anthony Jenkins, a PHENDERFYNWYD bod y Cyngh Alun Lenny yn ymuno â Thîm Prosiect y Felodrom.

(b)
Penodi Arbenigwr i Arwain Tîm Rheoli’r Dyluniad a’r Prosiect 
Cyfeiriodd Clerc y Dref sylw’r Aelodau at gofnod rhif 378 o gofnodion y Pwyllgor Cyllid ac at drafodaeth y Pwyllgor hwnnw ynglŷn â phwy ddylai gynghori’r Cyngor a Thîm Prosiect y Felodrom ar ddyluniad y prosiect a’r prosiect ei hun.  Roedd Clerc y Dref wedi atgoffa’r Pwyllgor Cyllid am Reoliadau Ariannol y Cyngor ynglyn â phenodi contractwyr a chaffael gwasanaethau arbenigol.  Bydd y gwaith adeiladu yn cael ei roi allan i dendr cystadleuol yn unol â’r Rheoliadau Ariannol hynny.  
O ran penodi arbenigwr, roedd y Pwyllgor Cyllid hefyd wedi nodi bod y Rheoliadau Ariannol yn caniatáu i’r Cyngor, mewn amgylchiadau eithriadol, ystyried cyd-drafod pris heb gystadleuaeth.
Cynigiwyd gan y Cyngh Kenneth Lloyd, eiliwyd gan y Cyngh Anthony Jenkins, a PHENDERFYNWYD bod y Cyngor yn rhoi heibio’r broses dendro wrth benodi arbenigwr i arwain y tîm dylunio a rheoli’r prosiect, ac yn cyflogi’r unigolyn sydd ar hyn o bryd yn syrfëwr cadwraeth i dîm prosiect y felodrom, am y rhesymau eithriadol canlynol:
· bod yr unigolyn yn bodloni’r meini prawf ar gyfer cyflawni’r gwaith o ran gwybodaeth, sgiliau, cymwysterau, profiad ac arbenigedd.

· ei fod wedi gweithio gyda thîm y prosiect o’r cychwyn cyntaf ac wedi bod yn cysylltu’n uniongyrchol ag awdurdodau perthnasol (megis yr adran cynllunio cadwraeth), cyflenwyr (megis cyflenwyr rhyngwladol y deunyddiau unigryw yr ystyrir eu defnyddio ar wyneb y trac beicio) a sefydliadau eraill (megis Beicio Prydain) i roi’r cyngor a’r cyfarwyddyd gorau posibl i dîm y prosiect,
· ei fod wedi gweithio ar amrywiol brosiectau yn y gorffennol ar ran y Cyngor ym Mharc y Dref ac yn y Fynwent ac felly yn meddu ar wybodaeth berthnasol sylweddol;
· bod ymchwil gyda RICS yn dangos mai prin iawn yw’r syrfewyr cadwraeth cymeradwyedig sydd â’r cymwysterau hyn (sy’n arbennig yn ymwneud â chadwraeth) ar draws De Cymru, a dim un ohonynt yn Sir Gaerfyrddin;
· bod yr unigolyn yn barod i weithio ar sail ffi o 7%.

· byddai penodi’r arbenigwr dan sylw yn werth da am arian i’r Cyngor ac i’r prosiect.
395.
BIL LLYWODRAETH LEOL (CYMRU) DRAFFT
Roedd adroddiad Clerc y Dref yn hysbysu’r Cyngor bod y Gweinidog dros Wasanaethau Cyhoeddus yn ymgynghori ar y Bil Llywodraeth Leol (Cymru) Drafft, sy'n nodi’r cynigion ar gyfer diwygio llywodraeth leol.

Gyda chaniatâd y Cadeirydd, dangosodd Clerc y Dref sleidiau oedd yn esbonio'r Bil drafft a'i arwyddocâd i Gymru, i awdurdodau unedol, ac yn arbennig i gynghorau tref a chymuned megis Caerfyrddin.

Nododd yr aelodau bod y Bil yn cynnig:

· uno awdurdodau unedol (ac eithrio Powys).
· cynyddu mynediad i lywodraeth leol, a chyfranogiad y cyhoedd ar bob lefel.
· adolygu trefniadau cynghorau cymuned a deddfwriaeth gan y Comisiwn Ffiniau a Democratiaeth Leol Cymru. Mae'n debygol y bydd Deddf Llywodraeth Leol 1972 yn cael ei disodli.
· bydd y 'pŵer cymhwysedd' yn thema benodol - bydd angen i ddwy ran o dair, o leiaf, o aelodau'r cyngor gael eu hethol, bydd angen i glercod fod yn gymwys yn broffesiynol, a bydd angen i gynghorau fodloni amodau archwilio.
· bydd Pwyllgorau Ardal yn cael eu penodi gan awdurdodau unedol, gyda chynrychiolwyr o bob cyngor tref a chymuned.
· bydd Cynghorwyr Tref a Chymuned i gyd yn cael hyfforddiant.
· tymor cychwynnol o chwe blynedd i Gynghorwyr, a pharhau â thymhorau o bum mlynedd wedi hynny.  (Bydd yr etholiad nesaf yn 2017 - a’r etholiad nesaf wedi hynny yn 2023).
· ail-ystyried a ddylid ffrwyno praeseptau cyngor neu beidio.
· cael Cynlluniau Llesiant ar gyfer pob ardal, sy'n gysylltiedig â Deddf Llesiant Cenedlaethau'r Dyfodol (Cymru) (2015) sydd eisoes ar waith.
· byddai angen i Gyngor Tref Caerfyrddin a chynghorau tref a chymuned eraill baratoi adroddiadau blynyddol sy’n rhoi manylion am y modd y maent wedi bodloni'r Ddeddf Llesiant Cenedlaethau'r Dyfodol (Cymru).  Er na fydd hyn yn ofynnol cyn 2017, mae rhai cymunedau eisoes yn paratoi.  Dywedodd Clerc y Dref y byddai Caerfyrddin yn elwa o fod yn rhagweithiol yn y mater hwn.
· dulliau mwy cadarn o reoli perfformiad.

Roedd yr Aelodau:

· wedi nodi y gallai darpariaethau’r Bil drafft gael eu heffeithio gan ganlyniad etholiad Llywodraeth Cymru fis Mai 2016. 
· yn croesawu cyfeiriad cyffredinol y Bil drafft ar y cyfan ynghylch cyfranogiad y cyhoedd, atebolrwydd, proffesiynoldeb, a gweithdrefnau cadarn
· yn falch o nodi bod Cyngor Tref Caerfyrddin wedi rhagweld, ac eisoes yn cyd-fynd â llawer o'r themâu sydd yn y Bil drafft.


Cynigiwyd gan y Cyngh Alun Lenny, eiliwyd gan y Cyngh Philip Grice, a PHENDERFYNWYD bod Clerc y Dref yn ymateb ar ran y Cyngor i’r ymgynghoriad ar y Bil Llywodraeth Leol (Cymru) Drafft (ac ni fyddai angen dosbarthu'r ymateb i’r Aelodau cyn ei anfon).

396.
GOLEUFEYDD 90AIN PEN-BLWYDD Y FRENHINES, 21 EBRILL 2016

Roedd adroddiad Clerc y Dref yn hysbysu’r Cyngor bod Un Llais Cymru, fel un o’r sefydliadau partner, yn gofyn i gynghorau tref a chymuned i ystyried cymryd rhan yn y gadwyn o oleufeydd i nodi pen-blwydd y Frenhines yn 90 oed ar yr 21ain o Ebrill 2016.  Bydd rhai cymunedau yn cynnau coelcerthi confensiynol, ac eraill yn defnyddio ffaglau nwy.  Cadarnhaodd y Swyddog Gweithrediadau bod llosgydd tân nwy a brynwyd gan y Cyngor yn y gorffennol wedi’i storio yn y fynwent.
Cynigiwyd gan y Cyngh Anthony Jenkins, eiliwyd gan y Cyngh Alun Lenny, a PHENDERFYNWYD bod Caerfyrddin yn goleuo tân ar yr 21ain o Ebrill 2016 i ddathlu teyrnasiad hir Ei Mawrhydi y Frenhines yn bennaeth y wladwriaeth.

397.
BUDDIANNAU PERSONOL A BUDDIANNAU SY’N RHAGFARNU 
NODODD yr Aelodau ffrwyth ymchwil Clerc y Dref, a gofnodwyd dan gofnod 385(b) uchod.

398.
LLE CHWARAE YM MHARC PENLLWYN – YMGYNGHORI Â’R CYHOEDD 
Gyda chaniatâd y Cadeirydd, dywedodd Clerc y Dref bod pob cartref o fewn dalgylch Parc Penllwyn wedi derbyn ymgynghoriad ynghylch y lle chwarae, sydd hefyd wedi derbyn sylw yn y Carmarthen Journal.  Hefyd roedd cynlluniau ar y gweill i’r Aelodau a staff ymweld â’r ysgolion lleol.  Hefyd dywedodd Clerc y Dref y gallai'r plant fod yn rhan o’r gwaith o ddylunio’r offer chwarae.  

Bu peth trafodaeth ynghylch a ddylai'r ymgynghoriad ysgolion gynnwys pob ysgol yn y dref, neu dim ond y rhai sydd o fewn pellter penodol i Barc Penllwyn, a pha Aelodau ddylai ymweld â’r ysgolion.  

Fodd bynnag, cynigiwyd gan y Cyngh Dr Ioan Matthews, a PHENDERFYNWYD, o ystyried yr arolwg blwch post helaeth a wnaed eisoes a'r angen am i’r offer chwarae gael ei osod heb oedi pellach, na fyddai angen ymweld â’r ysgolion.

399.
ADRODDIADAU GAN GYNGHORWYR FEL CYNRYCHIOLWYR AR GYRFF ALLANOL, YNGHYD AG ADRODDIAD Y MAER 
Roedd y Cyngh Douglas Rose wedi mynychu Cyfarfod Blynyddol Cyffredinol Cymdeithas Gwasanaethau Gwirfoddol Sir Gaerfyrddin (ond nid fel cynrychiolydd y Cyngor), pan gafwyd ar ddeall bod toriadau’r llywodraeth yn effeithio ar ystod eang o wasanaethau.
Roedd y Cyngh Emlyn Schiavone yn parhau i gymryd rhan yn ymdrechion Tŷ Ni/Tŷ Hapus i ail-godi ar eu traed.

Atgoffodd y Cyngh Peter Hughes Griffiths yr Aelodau am yr angen i nodi Wythnos Gŵyl Dewi yn eu dyddiaduron.  Roedd yr ŵyl newydd hon yn magu momentwm a bydd yn cynnwys gorymdaith - debyg i’r hyn a welir yng Nghaerdydd ac yn Aberystwyth - ar y 27ain o Chwefror.  PENDERFYNWYD bod yr Aelodau yn gwneud pob ymdrech i gymryd rhan yn yr orymdaith.

Roedd rhestr o’r digwyddiadau y bu’r Maer, y Cyngh Barry Williams yn bresennol ynddynt, wedi’i dosbarthu fel Atodiad 5 i’r agenda.  

Daeth y cyfarfod i ben am 8.50 pm.

_1517147772.unknown

